
Nava Durga Stotram

ನವದುರ್ಗಾಸ್ತೋತ್ರಂ

ಸಚ್ಚಿತ್ಕಲಾ ಭಗವತೀ ಪ್ರಥಮಂ ಸುಸೂಕ್ಷ್ಮಾ
ವಿದ್ಯೋತತೇ ಸುಕೃತಿನಾಂ ಹೃದಯೇ ಪರಾಖ್ಯಾ .
ಭರ್ಗಾಖ್ಯಯಾ ಸವಿತೃಮಂಡಲಮಧ್ಯಸಸ್ಥಾ
ಸಾ ಬುದ್ಧಿಚೋದನಪರಾ ಭವತು ವರೇಣ್ಯಾ .. 1..

ಧ್ಯಾಯಂತಿಯಾಂ ಸಹೃದಯಾ ಹೃದಯೇ ಪ್ರಭಾತೇ
ಗಾಯಂತಿಯಾಂ ಸುಕವಯೋ ಲಲಿತೈರ್ವಚೋಭಿಃ .

ಯಾಂಯೋಗಿನಃ ಸುಹೃದಯೇ ಪರಿಶೀಲಯಂತಿ
ತಾಂಮೋಕ್ಷದಾಂ ಭಗವತೀಂ ಶರಣಂ ಪ್ರಪದ್ಯೇ .. 2..

ಶೈಲಾತ್ಮಜಾ ಕಮಲಭೂಷಿತಹಂಸಯಾನಾ
ದುರ್ಗಾ ಚ ದುರ್ಗತಿಹರಾ ಭವನೌ ಸುತಾರಾ .

ನಾರಾಯಣೇನ ಸುಕೃತೈಃ ಸ್ಮೃತನಾಮಧೇಯಾ
ವಿಘ್ನಾನ್ನಿವಾರಯತು ದ್ವಾದಶಷಡ್ ಭುಜಾಢ್ಯಾ .. 3..

ಹೇ ವಾಸುದೇವಸಹಜೇ!ಪ್ರತಾರ್ತಿಹರ್ತ್ರಿ !

ಹೇ ನಂದಗೋಪಜಯದೇ !ವಸುದೇವನೀತೇ ! .

ಹೇ ಕಂಸರಾಜದಲಿನಿ! ಶ್ರಿತವ್ಯೋಮಮಾರ್ಗೇ!
ದೇವೈಸ್ತುತೇ!ಭಗವತಿ!ವರದೇ ನಮೋಽಸ್ತು .. 4..
ಶ್ರೀನೀಲಕಂಠಸ್ಯ ಹೃತಾರ್ಧಕಾಯಾ ಪದ್ಮೇ ಸಹಸ್ರೇ ಧೃತಪದ್ಮಪಾದಾ .

ಯೋಗೀಂದ್ರವರ್ಯೈರ್ವಿಹಿತಪ್ರಣಾಮಾ ಶೈಲಾತ್ಮಜಾ ವಿಂಧ್ಯನಿವಾಸಿನೀ ಸಾ .. 5..

ಪೂರ್ಣೇಂದುವಕ್ತ್ರಾ ಶರದಿಂದುಶುಭ್ರಾ ಭೋಗೇಂದ್ರಹಾರಾ ನವದ್ವಿಭುಜಾಢ್ಯಾ .
ಸಿಂಹಾಧಿರೂಢಾ ಸುವಿಶಾಲನೇತ್ರಾ ಸಾ ಶೈಲಪುತ್ರೀ ಭವತು ಪ್ರಸನ್ನಾ .. 6..
ಯಾ ಷಟ್ ಸರೋಜೇ ಚ ಕೃತಾಧಿವಾಸಾ ತಾರಂ ಜಪಂತೀ ಪ್ರಣವಂ ಪ್ರಮೋದಾತ್
.

ಸಾರ್ಧತ್ರಿವೃತ್ಯಾ ಚ ಸಮುಲ್ಲಸಂತೀ ಸಾ ವೇದಮಾತಾ ಭವತು ಪ್ರಸನ್ನಾ .. 7..
ಯಾ ಚಂದ್ರಭಾಲಾ ಕಮಲಾಸನೇ ಸ್ವೇ ವಿನ್ಯಸ್ಯ ಪಾದೌ ಧೃತಕೋಣಹಸ್ತಾ .
ಕುಕ್ಷೌ ದಧಾನಾ ಚ ಸುಶುಭ್ರವೀಣಾ ಸಾ ಶಾರದಾ ನೋ ವರದಾ ಸದಾಸ್ತು .. 8..
ಕುಮಾರಮಾತಾ ದ್ವಿರದಾನನಾರ್ಚಿತಾ ಶಬ್ದಾತ್ಮಿಕಾ ಗದ್ಯಪದೈರುದೀರಿತಾ .

ನವದುರ್ಗಾಸ್ತೋತ್ರಂ

ಉದ್ಗೀಥಬೀಜಾ ಪ್ರಣವಸ್ವರೂಪಿಣೀ ಸಾ ಪದ್ಮಹಸ್ತಾ ಭವತು ಪ್ರಸನ್ನಾ .. 9..
(1) ಗಾಯತ್ರೀ (2)ಮೋಕ್ಷದಾ (3)ದುರ್ಗಾ, (4)ವರದಾ (5)ವಿಂಧ್ಯವಾಸಿನೀ .

(6) ಶೈಲಜಾ (7)ವೇದಮಾತಾ ಚ, (8) ಶಾರದಾ (9)ಪದ್ಮಧಾರಿಣೀ .. 10..

ನವದ್ವಾರಮಯೇಹರ್ಮ್ಯೇ ಗೀಯತೇಽಹರ್ನಿಶಂ ಬುಧೈಃ .
ಹಂಸೀವಹಂಸ ಸಹಗಾ ಖೇಚರೀಖಗಗಾಮಿನೀ .. 11..

ಮೂಲಾಧಾರಾದ್ವಿಧೇರಂಧ್ರಂ ಪ್ರಾಪ್ಯ ಸಹಸ್ರದಲೇಸ್ಥಿತಾ .

ನವಭಿರ್ಗೀಯತೇ ಪದ್ಯೈರ್ನವದುರ್ಗಾ ಭಯಾಪಹಾ .. 12..

ಇತಿ ಶ್ರೀಜಗನ್ನಾಥ ರವಿಶಾಸ್ತ್ರೀವಿರಚಿತಂ ನವದುರ್ಗಾಸ್ತೋತ್ರಂ ಸಂಪೂರ್ಣಂ .

–ವಿನೀತಃ ಜಗತ್ ರವಿಃ

